
BOSNA I HERCEGOVINA
BRČKO DISTRIKT B i H

POLICIJA DISTRIKTA

PRAVILNIK

O   USLOVIMA KOJA MORAJU ISPUNJAVATI  LICA ZA POPRAVLJANJE  I  PREPRAVLJANJE  ORUŽJA  

===========================  2011================================
Na osnovu člana 22. stav (1) tačka d) Zakona o Policiji Brčko distrikta Bosne i Hercegovine  (,,Službeni glasnik Brčko distrikta Bosne i Hercegovine» broj: 31/09;  60/10 i 31/11) i člana  55  stav (3)  Zakona o oružju i municiji  Brčko distrikta Bosne i Hercegovine (,,Službeni glasnik Brčko distrikta Bosne i Hercegovine» broj: 39/11),  d o n o s i m:
PRAVILNIK
USLOVIMA  KOJA  MORAJU  ISPUNJAVATI   LICA

REGISTROVANA  ZA OBAVLJANJE DJELATNOSTI    POPRAVLJANJA  I  PREPRAVLJANJA  ORUŽJA
DIO PRVI – OPŠTE ODREDBE
Član 1.

(Predmet)

Ovim Pravilnikom utvrđuje se način, uslovi i postupak za popravljanje, prepravljanje i onesposobljavanje oružja, pregled oružja i uslove koje moraju ispunjavati lica registrovana za obavljanje djelatnosti  popravljanja, prepravljanja, onesposobljavanja i pregleda oružja.

Član 2.

(Popravljanje oružja)

Popravljanje oružja je otklanjanje kvarova na oružju, zamjena ili ugradnja orginalnih dijelova.

Član 3.
( Prepravljanje oružja )

Prepravljanje oružja je prilagođavanje oružja drugoj municiji, zamjena ili ugradnja bitnih dijelova oružja i drugi zahvati na oružju kojima se utiče na njegovo funkcionisanje ili na tehnička svojstva.

                                                                         Član 4.

                                                        ( Onesposobljavanje oružja )
Pod onesposobljavanjem oružja podrazumijeva se svaka radnja kojom se onesposobljava  bilo koji od bitnih dijelova oružja na način da nakon  njegovog uklanjanja, zamjene ili izmjene isto se više ne može osposobiti.

Član 5.

(Pregled oružja )

Pregled oružja je utvrđivanje tehničke ispravnosti oružja,  da li podaci na oružju odgovaraju

podacima u ispravi o oružju kao i da li je oružje označeno žigom ili obilježeno u skladu sa Zakonom o ispitivanju, žigosanju i obilježavanju vatrenog oružja i municije.

DIO DRUGI-  PROSTORNO-TEHNIČKI USLOVI
Član 6.

(Prostorni uslovi)

(1) Poslovni prostor u kome će se obavljati registrovana djelatnost popravke, prepravke, onesposobljanja i pregleda oružja, kao jedna cjelina, mora da ima:

a) prijemnu kancelariju za rad sa strankama i vođenje propisanih evidencija,

b) mehaničarsku radionicu za mehaničku obradu, popravku, prepravku, pregled i onesposobljavanje oružja,

c) prostoriju za galvanizaciju,

d) prostor za ispitivanje popravljenog ili prepravljenog oružja.

(2) Poslovni prostor u kome se obavlja djelatnost popravke, prepravke, onesposobljavanja i pregleda oružja ne može biti u sastavu poslovnog prostora u kome se obavlja djelatnost prometa oružja i municije, pribora za lov i ribolov i druge sportske opreme.

(3) Izuzetno od odredbi stava (1) pravna lica ili preduzetnik koji ne obavlja poslove galvanizacije,  nije obavezan ispunjavati uslov propisan pod tačkom c). 

Član 7. 

(Tehnički uslovi)

(1) Mehaničarska radionica u kojoj se neposredno obavlja popravka ili prepravka oružja, mora da ima:

a) tehnička sredstva, opremu i profesionalni – specializovani alat koji se namjenski  koristi za obavljanje poslova popravke ili prepravke a što se dokazuje odgovarajućom dokumentacijom, 

b) metalnu kasu sa duplim plaštom, vatrootpornu najmanje 60 minuta, u kojoj se drži i čuva oružje koje je u postupku popravke odnosno prepravke, 

c) čvrsto postavljene metalne rešetke na prozorskim otvorima i vratima,

d) protivpožarni aparat za početno gašenje požara – tipa: S - 9.,

e) dokaz od nadležnog organa da su električne instalacije, eleltro ormar i šema elekto-razvoda instalirani u skladu sa propisima o tehničkim normativima za električne instalacije niskog napona,

f) dokaz od nadležnog organa da je prostor, mašine za izradu i mehaničku obradu dijelova za oružje uzemljeni i povezani na uzemljivač gromobranske instalacije u skladu sa propisima.

(2) Prostorija za galvanizaciju (zaštitu metalnih dijelova oružja) pored kade za potapanje oružja, koja ne može biti veća od 100 litara i mora imati posebno urađen sistem za ventilaciju i prečišćavanje zraka radi sprečavanja djelovanja štetnih tvari na radnike kao i radi zaštite okoliša.

(3) Prostor za ispitivanje popravljenog ili prepravljenog oružja mora biti urađen da pruži maksimalnu sigurnost prilikom ispitivanja oružja sa zvučnom izolacijom koja neće izazivati nesigurnost ili ugroženost drugih lica.

DIO TREĆI – STRUČNA OSPOSOBLJENOST 

Član 8.

( Posebni uslovi )

(1) Popravljanjem i prepravljanjem oružja mogu se baviti samo lica koja ispunjavaju uslove iz stava (2) i stava (3) člana 10.  Zakona o oružju i municiji Brčko distrikta BiH. 

(2) Pored uslova iz stav (1) ovog člana lice mora ispunjavati i posebne uslove, i to:

a) da ima najmanje srednju stručnu spremu mašinskog ili tehničkog smjera,

b) da posjeduje dokaz od nadležnog organa da je osposobljen za samostalno obavljanje poslova popravke i prepravke oružja.

DIO ČETVRTI– POSTUPANJE SA POPRAVLJENIM I PREPRAVLJENIM  ORUŽJEM

Član 9.

(Ispitivanje prepravljenog oružja)

Prepravljeno oružje podliježe obaveznom ispitivanju kod pravnog lica ili preduzetnika koji je registrovano za obavljanje djelatnosti popravke i prepravke i koje izdaje potvrdu o mehaničkim zahvatima na popravljenom ili prepravljenom oružju.

Član 10.

(Postupanje sa oružjem)

(1) Oružje primljeno radi popravljanja i prepravljanja  do predaje vlasniku ne može se iznositi  iz prostorije određene za vršenje popravke, odnosno prepravke.

(2) Pravno lice i preduzetnik mogu primiti na popravljanje ili prepravljanje samo oružje za koje je Policija izdala odgovarajuću ispravu.

(3) O izvršenoj  popravci i prepravci lica iz stava (2) ovog člana dužna su vlasniku oružja izdati potvrdu i u roku od 8 dana pismeno obavijestiti Policju Brčko distrikta BiH, koja je izdala odgovarajuću ispravu radi unosa u službene evidencije.

(4) Postupak popravke ili prepravke može trajati do 60 dana.

(5) O izvršenom pregledu oružja vlasniku se izdaje potvrda.

(6) Oružje koje se ne može popraviti  predaje se Policiji Brčko distrikta BiH na uništenje.

DIO PETI - PRELAZNE I ZAVRŠNE ODREDBE

Član 11.

 (Stupanje na snagu)

Ovaj Pravilnik stupa na snagu danom donošenja, a objaviće se u "Službenom glasniku Brčko distrikta BiH"

Broj:

Datum: 16.11.2011. godine

